
	1. «Բուսասանիտարիայի մասին» օրենքում փոփոխություն և լրացում կատարելու մասին» օրենքի նախագծով (այսուհետ՝ Նախագիծ) նախատեսվում է լիցենզավորման ենթակա գործուեության նոր տեսակ, այն է՝ բույսերի, բուսական արտադրանքի և այլ կարգավորվող առարկաների վարակազերծումը, մինչդեռ Նախագծերի փաթեթում ներառված չէ գործունեության այս տեսակին ներկայացվող լիցենզավորման որևէ պահանջ, ինչպես նաև սահմանված չէ լիազորող նորմ՝ ենթաօրենսդրական ակտով լիցենզավորման պահանջներ սահմանելու համար։ Այս պարագայում նախ անհասկանալի է, թե ինչով է պայմանավորված լիցենզավորման ենթակա գործունեության տվյալ տեսակի սահմանումը, ապա նաև այն, թե գործնականում քննարկվող գործունեությունն ինչ կարգով է լիցենզավորվելու։

1. Առաջարկում եմ Նախագծով բույսերի, բուսական արտադրանքի և այլ կարգավորվող առարկաների վարակազերծման գործունեությունը լիցենզավորելու լիազորությունը վերապահել Էկոնոմիկայի նախարարությանը՝ որպես բուսասանիտարիայի ոլորտում Կառավարության քաղաքականությունը մշակող մարմնի, իսկ լիցենզիայի պայմանների ու պահանջների կատարման նկատմամբ վերահսկողությունը՝ Սննդամթերքի անվտանգության տեսչական մարմնին՝ որպես բուսասանիտարիայի ոլորտում վերահսկողություն իրականացող մարմնի: Առաջարկի հիմքում դրվել է՝ նշված ոլորտում քաղաքականություն մշակող մարմնին թույլտվական փաստաթուղթ տրամադրելու լիազորություն վերապահելու, իսկ վերահսկող մարմնին՝ այդ փաստաթղթին (լիցենզիա) ներկայացվող պայմաններն ու պահանջները ստուգելու լիազորություն վերապահելու մոտեցումը «Տեսչական մարմինների մասին» օրենքի 6-րդ հոդվածի 1-ին մասի 4-րդ կետի կարգավորումների համատեքստում, համաձայն որի՝ Տեսչական մարմինն իր վերահսկողության ոլորտում անվտանգության և (կամ) օրենսդրության պահանջների պահպանման ապահովման նպատակով իրականացնում է ֆիզիկական և իրավաբանական անձանց տրված լիցենզիաներն ուժը կորցրած ճանաչելու կամ դրանց գործողությունը կասեցնելու միջնորդագրերի ներկայացումը լիցենզավորող մարմիններ:

1. Առաջարկում եմ Նախագծի 2-րդ հոդվածով խմբագրվող Օրենքի 18-րդ հոդվածի 1-ին մասում արտահանման ժամանակ ներմուծող երկրի պահանջներին համապատասխան վարակազերծման իրականացումը չպայմանավորել բուսասանիտարական փորձաքննության իրականացմամբ:









4. Նախագծի 3-րդ հոդվածի 1-ին մասի համաձայն՝ օրենքն ուժի մեջ է մտնում պաշտոնական հրապարակման օրվանից երեք ամիս հետո։ «Լիցենզավորման մասին» օրենքում լրացում կատարելու մասին» օրենքի նախագծի 2-րդ հոդվածի համաձայն՝ Օրենքն ուժի մեջ է մտնում պաշտոնական հրապարակման օրվանից երկու ամիս հետո: Գտնում եմ, որ Նախագծի ուժի մեջ մտնելու ժամկետն անհրաժեշտ է երկարաձգել, հաշվի առնելով Սննդամթերքի անվտանգության տեսչական մարմնի ղեկավարի 12.07.2024 թվականի թիվ 04.4/9173-2024 գրությամբ հայտնած տեղեկությունն առ այն, որ մեջբերում եմ. «...մեր երկրում ներկա դրությամբ նման մեթոդներ ներդրված չեն և վարակազերծում չի կիրառվում։ Բացի այդ, չկան բույսերի կարանտին օբյեկտների նկատմամբ վարակազերծում իրականացնելու փորձ ունեցող կազմակերպություններ։»: Ուստի, եթե Հայաստանի Հանրապետությունում ներկա պահի դրությամբ վարակազերծում իրականացնող կազմակերպություններ առկա չեն, հավանաբար հնարավոր չի լինի գործնականում «Լիցենզավորման մասին» օրենքում լրացում կատարելու մասին» օրենքն ուժի մեջ մտնելու ժամկետի և Նախագիծն ուժի մեջ մտնելու ժամկետի միջև առկա մեկամսյա ժամանակահատվածում իրականացնել կազմակերպությունների լիցենզավորման գործընթաց և Նախագիծն ուժի մեջ մտնելու պահի դրությամբ ունենալ վնասազերծում իրականացնող լիցենզավորված կազմակերպություն և արդյունքում կստացվի մի իրավիճակ, երբ տնտեսավարողը, Օրենքով կկրի օրինակ՝ վարակազերծված բույսերի, բուսական արտադրանքի և այլ կարգավորվող առարկաների արտահանում իրականացնելու պարտավորություն, այնպիսի իրավիճակում, երբ Հայաստանի Հանրապետությունում այդ պահի դրությամբ դեռևս չի գործի վարակազերծող լիցենզավորված կազմակերպություն: Խնդիրն առավել արդիական է դառնում Լիցենզավորման կարգի բացակայության պայմաններում, ինչից ելնելով  առաջարկում եմ «Լիցենզավորման մասին» օրենքի 10-րդ հոդվածի 3-րդ մասի կարգավորումների համաձայն մշակել և շրջանառել՝ բույսերի, բուսական արտադրանքի և այլ կարգավորվող առարկաների վարակազերծում իրականացնող կազմակերպության լիցենզիաների տրման լիցենզավորման կարգը՝ մինչև Նախագիծն ուժի մեջ մտնելը:
Ամբողջ վերոգրյալը հաշվի առնելով, առաջարկում եմ Նախագծով և «Լիցենզավորման մասին» օրենքում լրացում կատարելու մասին» օրենքի նախագծով նախատեսել վերջինների ուժի մեջ մտնելու և ենթաօրենսդրական ակտերն ընունելու այնպիսի ժամկետներ, որ Նախագիծն ուժի մեջ մտնելու պահի դրությամբ Հայաստանի Հանրապետությունում գործի բույսերի, բուսական արտադրանքի և այլ կարգավորվող առարկաների լիցենզավորված վարակազերծող կազմակեպություն:

	Ընդունվել է











Ընդունվել է

















Չի ընդունվել
Արտադրանքի կարանտին վնասակար օրգանիզմով վարակվածությունը  որոշվում է բուսասանիտարական փորձաքննության արդյունքում, իսկ արտահանման դեպքում վարակված արտադրանքը որևէ երկիր վարակազերծման արդյունքների հիման վրա արտահանելու դեպքում անհրաժեշտ է տեղեկանալ ներմուծող երկրի պահանջների վերաբերյալ, թե  արդյո՞ք տվյալ երկիրը  կընդունի տվյալ վնասակար օրգանիզմով վարակված արտադրանքը՝ վարակազերծման արդյունքում։

Ընդունվել է մասամբ
Վարակազերծման համակարգի ներդրման ուղղությամբ Նախագծերի մշակումը տալիս է հնարավորություն առ այն, որ վարակազերծում իրականացնող կազմակերպության առկայության դեպքում օրենսդրական բացեր չլինեն․ սահմանված լինեն վարակազերծման դեպքերը և վարակազերծմանը ներկայացվող պահանջներն ու պայմանները, ինչպես նաև վարակազերծման լիցենզավորման կարգն ու լիցենզիայի ձևը, սակայն նախագծերի մշակումը չի կարող երաշխավորել  այն փաստը, որ  դրանց ընդունումից անմիջապես հետո հանրապետությունում կգործի և առկա կլինի այն կազմակերպությունը, որը կլիցենզավորվի և կիրականացնի անհրաժեշտ վարակազերծումը։ Բացի այդ, ինչպես «Բուսասանիտարիայի մասին» օրենքում փոփոխություն կատարելու մասին» օրենքի նախագծի համաձայն, այնպես էլ  Եվրասիական տնտեսական միության 2010 թվականի հունիսի 18-ի թիվ 318 որոշման համաձայն՝ բույսերի և բուսական արտադրանքի վարակազերծումը կատարվում է ոչ թե պարտադրաբար, այլ արտահանողի կամ ներմուծողի (արտադրանքի սեփականատիրոջ) համաձայնությամբ, որպես այլընտրանքային տարբերակ՝ արտադրանքի ոչնչացման կամ հետ վերադարձի։ Հարկ է նշել, որ վարակազերծման դրույթները սահմանված են նաև գործող օրենքում, սակայն ինչպես գործող օրենքում, այնպես էլ սույն նախագծերով սահմանված վարակազերծման դրույթները ենթադրում են վարակազերծում անհրաժեշտ պայմանների առկայության դեպքում։


	2. ՀՀ սննդամթերքի անվտանգության տեսչական մարմին
	18․09․2024թ․

	
	/04.4/12194-2024

	«Բուսասանիտարիայի մասին» օրենքում փոփոխություն և լրացում կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ․
- Նախագծի 1-ին հոդվածն անհրաժեշտ է խմբագրել, քանի որ նշված ձևակերպմամբ Սննդամթերքի անվտանգության տեսչական մարմնի (այսուհետ՝ Տեսչական մարմին) վրա դրվում է քաղաքականության մշակման գործառույթ՝ այն պարագայում, երբ բուսասանիտարիայի բնագավառում քաղաքականության մշակման գործառույթը վերապահված է Հայաստանի Հանրապետության էկոնոմիկայի նախարարությանը։

- Նախագծի 2-րդ հոդվածի 1-ին մասում անհրաժեշտ է հստակեցնել կամ խմբագրել «կամ արտահանման ժամանակ ներմուծող երկրի պահանջներին համապատասխան» արտահայտությունը, բացի դրանից պարզաբանման կարիք ունի «բուսասանիտարական փորձաքննության արդյունքում բուսասանիտարական վերահսկողություն իրականացնելու իրավասություն ունեցող պաշտոնատար անձի տրամադրած եզրակացություն» արտահայտությունը։ Այստեղ պարզ չէ, թե ինչ եզրակացության մասին է խոսքը, ինչ կարգով է այն տրամադրվում և ինչ բովանդակությամբ։ Բացի դրանից, խմբագրման կարիք ունի «հիվանդության կասկած առաջացնող բույսերը, բուսական արտադրանքը և այլ կարգավորվող առարկաները վարակազերծվում կամ ոչնչացվում են` բուսասանիտարական կանոններին համապատասխան» արտահայտությունը, քանի որ պարզ չէ, թե ինչու պետք է հիվանդության կասկած առաջացնող բույսերը, բուսական արտադրանքը և այլ կարգավորվող առարկաները վարակազերծվեն կամ ոչնչացվեն, և բուսասանիտարական որ կանոններին համապատասխան պետք է այն իրականացվի, ով է հաստատում այդ կանոնները և ինչ իրավական ակտով։ Միաժամանակ առաջարկում եմ սահմանել դրույթ, որով վերահսկողությունը կիրականացվի ոչ թե վարակազերծման կամ ոչնչացման գործընթացի, այլ դրանք իրակացնող կազմակերպությունների / անհատ ձեռնարկատերերի նկատմամբ։




- Նախագծի 2-րդ հոդվածի 2-րդ մասում «վարակազերծման» բառից հետո առաջարկում եմ ավելացնել «ոչնչացման» բառը, քանի որ 1-ին մասում խոսքը գնում է ինչպես վարակազերծման, այնպես էլ ոչնչացման մասին։




- Նախագծի 2-րդ հոդվածի 3-րդ մասն անհրաժեշտ է խմբագրել, քանի որ նշված ձևակերպմամբ Տեսչական մարմնի վրա դրվում է քաղաքականության մշակման գործառույթ՝ այն պարագայում երբ բուսասանիտարիայի բնագավառում քաղաքականության մշակման գործառույթը վերապահված է Հայաստանի Հանրապետության էկոնոմիկայի նախարարությանը։ Բացի այդ, «վարակազերծման» բառից հետո առաջարկում եմ ավելացնել «ոչնչացման» բառը, նույն սկզբունքով նաև Նախագծի 2-րդ հոդվածի 4-րդ մասում, ինչպես նաև «Լիցենզավորման մասին» օրենքում լրացում կատարելու մասին» և «Պետական տուրքի մասին» օրենքում լրացումներ կատարելու մասին» Հայաստանի Հանրապետության օրենքների նախագծերում։

	


Ընդունվել է





Ընդունվել է մասամբ
Արտադրանքի կարանտին վնասակար օրգանիզմով վարակվածությունը  որոշվում է բուսասանիտարական փորձաքննության արդյունքում, իսկ արտահանման դեպքում վարակված արտադրանքը որևէ երկիր վարակազերծման արդյունքների հիման վրա արտահանելու դեպքում անհրաժեշտ է տեղեկանալ ներմուծող երկրի պահանջների վերաբերյալ, և վարակազերծումն իրականացնել ներմուծող երկրի պահանջներին համապատասխան՝ տվյալ կարանտին վնասակար օրգանիզմով վարակված արտադրանքը վարակազերծման արդյունքներով ներմուծումը թույլատրված լինելու դեպքում։ Իսկ «բուսասանիտարական կանոններ» հասկացությունը սահմանված է «Բուսասանիտարիայի մասին» օրենքով։

Ընդունվել է մասամբ
Նախագծերով լիցենզավորման ենթակա գործունեություն է սահմանված միայն բույսերի, բուսական արտադրանքի և այլ կարգավորվող առարկաների վարակազերծումը։

Ընդունվել է մասամբ
Նախագծի համապատասխան դրույթի ձևակերպումը և կիրարկումը ենթադրում է ոչ թե քաղաքականության մշակում, այլ՝ վերահսկողություն։

	3․ ՀՀ առողջապահության նախարարություն
	18․09․2024թ․

	
	ԱԱ/04/27439-2024

	«Բուսասանիտարիայի մասին» օրենքում փոփոխություն և լրացում կատարելու մասին», «Լիցենզավորման մասին» օրենքում լրացում կատարելու մասին» և «Պետական տուրքի մասին» օրենքում լրացումներ կատարելու մասին» ՀՀ օրենքների նախագծերի վերաբերյալ դիտողություններ և առաջարկություններ չկան։

	-

	4․ ՀՀ շրջակա միջավայրի նախարարություն
	24․09․2024թ․

	
	1/16.7/10383-2024

	«Բուսասանիտարիայի մասին» օրենքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ)  վերաբերյալ առաջարկվում է.
Նախագծի 2-րդ հոդվածով խմբագրվող՝ օրենքի 18-րդ հոդվածում՝
· Կիրառվում է «այլ կարգավորվող առարկաների» եզրույթը, մինչդեռ «Բուսասանիտարիայի մասին» օրենքի 18-րդ հոդվածի վերնագրում նշված է «կարգավորվող այլ առարկաների» եզրույթը, ուստի հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը (Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը) անհրաժեշտ է կատարել համապատասխան փոփոխություն հոդվածում և անհրաժեշտության դեպքում նաև նախագծում,

· 1-ին մասը հստակեցման և խմբագրման կարիք ունի, մասնավորապես օրինակ պարզ չէ, արդյոք «Բույսերի կարանտին վնասակար օրգանիզմների մուտքը, տարածումն ու վարակի օջախները վերացնելու նպատակով․․․» ձևակերպման մեջ խոսքը գնում է բույսերի կարանտին վնասակար օրգանիզմների Հայաստանի Հանրապետության տարածք ներթափանցելու (մուտքի) և տարածման մասին, կամ ինչպես է իրականացվելու բույսերի կարանտին վնասակար օրգանիզմների մուտքի վերացումը և այլն։
· 1-ին և 5-րդ մասերին համապատասխանեցնելու նպատակով առաջարկվում է՝ Նախագծի 1-ի հոդվածով Օրենքի 5.1-ին հոդվածի 1-ին մասում լրացվող 3-րդ կետում, Նախագծի 2-րդ հոդվածով Օրենքի նոր խմբագրությամբ շարադրվող 18-րդ հոդվածի 2-րդ, 3-րդ և 4-րդ մասերում, Նախագծի 3-րդ հոդվածի 2-րդ մասում, «Լիցենզավորման մասին» օրենքի 43-րդ հոդվածի 2-րդ մասի աղյուսակում լրացվող 7.1-ին բաժնում և «Պետական տուրքի մասին» օրենքի 19-րդ հոդվածում լրացվող 18.18.1-ին ենթակետում «վարակազերծում» բառի հոլովաձևերից հետո լրացնել «և ոչնչացում» բառերի համապատասխան հոլովաձևերով։





«Պետական տուրքի մասին» օրենքում լրացումներ կատարելու մասին» Օրենքի նախագծի (այսուհետ՝ Նախագիծ)  վերաբերյալ.
Նախագծի 1-ին հոդվածում առաջարկվում է «19-րդ հոդվածը» բառերը փոխարինել «18-րդ հոդվածը» բառերով։

«Բուսասանիտարիայի մասին» օրենքում ներառել անտառային ծառաթփային բույսերի կարանտին վնասակար օրգանիզմների դեմ կարանտին միջոցառումների իրականացման վերաբերյալ կարգավորող դրույթներ։

	


Ընդունվել է








Ընդունվել է






Չի ընդունվել
Սույն նախագծերի փաթեթով բուսասանիտարիայի ոլորտում իրականացվող քաղաքականության մշակման գործընթացում՝ մասնագիտական տեսանկյունից բուսասանիտարական գործունեություն իրականացնելու համար լիցենզավորման ենթակա գործունեության տեսակ է սահմանվում միայն բույսերի, բուսական արտադրանքի և այլ կարգավորող առարկաների վարակազերծումը։


Ընդունվել է



Չի ընդունվել
Առաջարկվող կարգավորումների վերաբերյալ դրույթների սահմանումը, ինչպես նաև համապատասխան իրավական ակտի նախագիծը կամ հստակ առաջարկությունները նպատակահարմար է, որպեսզի մշակվեն համապատասխան ոլորտում ՀՀ օրենսդրությամբ լիազորված նման գործառույթներ իրականացնող գերատեսչության կողմից։ Բացի այդ, սույն նախագծով սահմանվում են բույսերի վարակազերծման հետ կապված հրատապ լուծում պահանջող խնդիրների լուծմանն ուղղված կարգավորումներ, իսկ ներկայացված առաջարկի շրջանակներում անհրաժեշտ է հիմնովին վերանայել Օրենքով սահմանված կարգավորումները, այդ թվում Լիազոր մարմնի գործառույթների հետ կապված  դրույթներն ու հնարավոր հակասությունները, ինչը կարող է ենթադրել երկարատև ժամանակա-հատված և բազմակողմանի ուսումնասիրություններ ու քննարկումներ, որի արդյունքում անորոշ ժամանակով կերկարաձգվի նաև սույն նախագծերի փաթեթի հիմնավորմամբ ներկայացված կարգավորումների սահմանումը։ 

	5․ ՀՀ արդարադատության նախարարություն
	17․10․2024թ․

	1. ««Բուսասանիտարիայի մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 1-ին մասով նոր խմբագրությամբ շարադրվող «Բուսասանիտարիայի մասին» օրենքի (այսուհետ՝ Օրենք) 18-րդ հոդվածի տեքստում անհրաժեշտ է ներառել նաև Հոդված բառը, հոդվածի համարը, ինչպես նաև դրա վերնագիրը՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածը՝ օրենսդրական ակտերում նորմերը շարադրվում են հերթական համար ունեցող հոդվածների տեսքով, հոդվածի համարից առաջ գրվում է «Հոդված» բառը, օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի, հոդվածների վերնագրերը համապատասխանում են հոդվածների բովանդակությանը:
2. Նախագծի 2-րդ հոդվածի 1-ին մասով նոր խմբագրությամբ շարադրվող Օրենքի 18-րդ հոդվածի 1-ին մասի «իրավական ակտի» բառերից առաջ անհրաժեշտ է լրացնել «նորմատիվ» բառը: Նույն դիտարկումը վերաբերում է նշված հոդվածի 4-րդ մասին:
Բացի այդ, Նախագծի 2-րդ հոդվածի 1-ին մասով նոր խմբագրությամբ շարադրվող Օրենքի 18-րդ հոդվածի 1-ին մասի «վարակակիր» բառն անհրաժեշտ է փոխարինել «կարանտին վնասակար օրգանիզմներով վարակված» բառերով՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
3. Նախագծի 2-րդ հոդվածի 1-ին մասով նոր խմբագրությամբ շարադրվող Օրենքի 18-րդ հոդվածի 2-րդ, 5-րդ, 6-րդ և 7-րդ մասերում «Բույսերի» բառն անհրաժեշտ է փոխարինել «Կարանտին վնասակար օրգանիզմներով վարակված բույսերի» բառերով՝ հաշվի առնելով նույն հոդվածի 3-րդ և 4-րդ մասերում կիրառվող ձևակերպումները և հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը:
4. Նախագծի 2-րդ հոդվածի 1-ին մասով նոր խմբագրությամբ շարադրվող Օրենքի 18-րդ հոդվածի 5-րդ մասի համաձայն՝ բույսերի, բուսական արտադրանքի և այլ կարգավորվող առարկաների վարակազերծումը կամ ոչնչացումն իրականացվում է սեփականատիրոջ ընտրությամբ։ Եթե արտադրանքի սեփականատերը հրաժարվում է կատարել արտադրանքի վարակազերծում կամ ոչնչացում, կամ այն հնարավոր չէ կատարել, ապա լիազոր մարմնի կողմից ընդունվող իրավական ակտի հիման վրա հետ է վերադարձվում:
Սույն կարգավորումից պարզ չէ, եթե արտադրանքի սեփականատերը հրաժարվում է կատարել արտադրանքի վարակազերծում կամ ոչնչացում, կամ այն հնարավոր չէ կատարել, ում են վերադարձվում բույսերը, բուսական արտադրանքը և այլ կարգավորվող առարկաները: Նշվածը հաշվի առնելով՝ Նախագծի 2-րդ հոդվածի 1-ին մասով նոր խմբագրությամբ շարադրվող Օրենքի 18-րդ հոդվածի 5-րդ մասն ունի հստակեցման կարիք:
Բացի այդ, նշված մասում «արտադրանքի» ձևակերպումն անհրաժեշտ է վերանայել՝ հաշվի առնելով Նախագծում կիրառվող ձևակերպումները:
5. Նախագծի 2-րդ հոդվածի 1-ին մասով նոր խմբագրությամբ շարադրվող Օրենքի 18-րդ հոդվածի կարգավորումներից և հիմնավորումից պարզ չէ, թե ինչ կարգով է իրականացվելու կարանտին վնասակար օրգանիզմներով վարակված բույսերի, բուսական արտադրանքի և այլ կարգավորվող առարկանների ոչնչացումը, ուստի գտնում ենք, որ Նախագիծն ունի լրացուցիչ հիմնավորման և լրամշակման կարիք:
6. Նախագծի 3-րդ հոդվածի 2-րդ մասում օրենքի 1-ին հոդվածին կատարվող հղումն անհրաժեշտ է վերանայել, քանի որ Օրենքի 18-րդ հոդվածը նոր խմբագրությամբ է շարադրվում Նախագծի 2-րդ հոդվածով: 
Բացի այդ, Նախագծի 3-րդ հոդվածի 2-րդ մասում «շարադրվող» բառից առաջ անհրաժեշտ է լրացնել «նոր խմբագրությամբ» բառերը:
Միաժամանակ, Նախագծի 3-րդ հոդվածի 2-րդ մասի «հոդվածով սահմանված կարանտին վնասակար օրգանիզմներով վարակված բույսերի, բուսական արտադրանքի և այլ կարգավորվող առարկաների վարակազերծման մեթոդներին ներկայացվող ընդհանուր պահանջների ու վարակազերծման կարգի, բույսերի, բուսական արտադրանքի և այլ կարգավորվող առարկաների վարակազերծման լիցենզավորման կարգի և լիցենզիայի ձևը հաստատելու, ինչպես նաև կարանտին վնասակար օրգանիզմներով վարակված բույսերի, բուսական արտադրանքի և այլ կարգավորվող առարկաների վարակազերծման կամ ոչնչացման անհրաժեշտության, կատարման վայրի և վարակազերծման մեթոդի սահմանման վերաբերյալ» բառերն առաջարկում ենք փոխարինել «հոդվածից բխող» բառերով:
7. ««Պետական տուրքի մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածի 1-ին մասի «(այսուհետ՝ Օրենք)» բառերն անհրաժեշտ է հանել, քանի որ հետագայում այն չի կիրառվում:
Բացի այդ, Նախագիծ 1-ի 1-ին մասով նախատեսվում է համապատասխան լրացում կատարել «Պետական տուրքի մասին» օրենքի 18-րդ հոդվածում, սակայն նշված հոդվածը վերաբերում է գյուտերի, արդյունաբերական դիզայնների, բույսերի սորտերի, ապրանքային նշանների, աշխարհագրական նշումների, ծագման տեղանունների, երաշխավորված ավանդական արտադրանքի, ֆիրմային անվանումների, ինտեգրալ միկրոսխեմաների տոպոլոգիաների իրավական պահպանության հետ կապված իրավաբանական նշանակություն ունեցող գործողությունների համար պետական տուրքի դրույքաչափերին:
Վերոգրյալը հաշվի առնելով, անհրաժեշտ է Նախագիծ 1-ով նախատեսվող լրացումը կատարել «Պետական տուրքի մասին» օրենքի 19-րդ հոդվածում: Միաժամանակ անհրաժեշտ է Նախագիծ 1-ի 1-ին մասի «18-րդ հոդվածը լրացնել հետևյալ բովանդակությամբ 18.18.1-ին և 18.18.2-րդ ենթակետերով» ձևակերպումը վերանայել, պահպանելով «Նորմատիվ իրավական ակտերի մասին» օրենքի 14-րդ հոդվածի պահանջները:
8. Նախագծի 1-ի 1-ին հոդվածի 1-ին մասով «Պետական տուրքի մասին» օրենքի 18-րդ հոդվածում լրացվող նոր 18.18.2-րդ ենթակետի «կետում» բառն անհրաժեշտ է փոխարինել «ենթակետում» բառով:
9. Նախագիծ 1-ի 2-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվանից վեց ամիս հետո:
Սույն դեպքում, անհրաժեշտ է Նախագծի ուժի մեջ մտնելու ժամկետը վերանայել, հիմք ընդունելով Հայաստանի Հանրապետության հարկային օրենսգրքի 2-րդ հոդվածի 5-րդ մասը, համաձայն որի՝ օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:
Նշվածից ելնելով՝ անհրաժեշտություն կառաջանա նաև վերանայել ««Բուսասանիտարիայի մասին» օրենքում փոփոխություններ կատարելու մասին» և «Լիցենզավորման մասին» օրենքում լրացում կատարելու մասին» օրենքների նախագծերի ուժի մեջ մտնելու ժամկետը:
10. ««Լիցենզավորման մասին» օրենքում լրացում կատարելու մասին» օրենքի նախագծի 1-ին հոդվածի 1-ին մասով ««Լիցենզավորման մասին» օրենքի 43-րդ հոդվածի 2-րդ մասի աղյուսակում լրացվող նոր 7.1-ին բաժնի 1-ին կետում «Բույսերի» բառն անհրաժեշտ է փոխարինել «Կարանտին վնասակար օրգանիզմներով վարակված բույսերի» բառերով՝ նկատի ունենալով Նախագծում կիրառվող հասկացությունները:
Նույն դիտարկումը վերաբերում է ««Պետական տուրքի մասին» օրենքում լրացումներ կատարելու մասին» օրենքի նախագծի 1-ին հոդվածի 1-ին մասով «Պետական տուրքի մասին» օրենքի 18-րդ հոդվածում լրացվող նոր 18.18.1-ին ենթակետին:

	Ընդունվել է










Ընդունվել է










Ընդունվել է





Ընդունվել է














Ընդունվել է





Ընդունվել է














Ընդունվել է
















Ընդունվել է


Ընդունվել է














Ընդունվել է մասամբ
Նախագծերը խմբագրվել և լրամշակվել են՝ կիրառելով իրավակարգավորումներ գործող «Բուսասանտարիայի մասին» օրենքում առկա «բուսասանիտարական հսկողության ենթակա ապրանքներ» հասկացության համատեքստում։


	6. Ազգային ժողովի տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողով
	25․06․2025թ․

	Դրական դիրքորոշում


	-

	7․ ՀՀ վարչապետի աշխատակազմի տեսչական մարմինների համակարգման գրասենյակ
	19․08․2025թ․

	
	02/16.20/26917-2025

	Քննության առնելով «Բուսասանիտարիայի մասին» օրենքում լրացում և փոփոխություններ կատարելու մասին» օրենքի և հարակից օրենքների նախագծերը՝ հայտնում եմ հետևյալը.
1. Նախագծի 3-րդ հոդվածով խմբագրվող՝ Օրենքի 18-րդ հոդվածի 1-ին մասի համաձայն՝ բույսերի կարանտին վնասակար օրգանիզմների մուտքը Հայաստանի Հանրապետություն կանխարգելելու, ինչպես նաև սույն Օրենքի 16-րդ հոդվածի 2-րդ մասով սահմանված դեպքում դրանց տարածումն ու վարակի օջախները վերացնելու  նպատակով կամ Հայաստանի Հանրապետությունից արտահանման ժամանակ ներմուծող երկրի պահանջներին համապատասխան բուսասանիտարական փորձաքննության արդյունքում լիազոր մարմնի պաշտոնատար անձի (տեսուչի) տրամադրած եզրակացության և սույն հոդվածի 3-րդ մասով սահմանված նորմատիվ իրավական ակտի հիման վրա՝ վարակված բուսասանիտարական հսկողության ենթակա ապրանքները վարակազերծվում կամ ոչնչացվում են` բուսասանիտարական կանոններին համապատասխան՝ բուսասանիտարական վերահսկողություն իրականացնելու իրավասություն ունեցող պաշտոնատար անձի հսկողությամբ: 
Առաջարկում եմ քննարկվող դրույթով նախատեսված՝ արտահանման ժամանակ ներմուծող երկրի պահանջներին համապատասխան վարակազերծման իրականացումը չպայմանավորել բուսասանիտարական փորձաքննության իրականացմամբ: Բացի այդ, առաջարկում եմ քննարկվող դրույթում «բուսասանիտարական փորձաքննության արդյունքում» բառերը լրացնել «Օրենքի 16-րդ հոդվածի 2-րդ մասով սահմանված» բառերից հետո, իսկ նույն դրույթի «՝ բուսասանիտարական վերահսկողություն իրականացնելու իրավասություն ունեցող պաշտոնատար անձի հսկողությամբ» կետադրական նշանն ու բառերը հանել, նկատի ունենալով, որ նույն հոդվածի 8-րդ մասի համաձայն՝ լիազոր մարմնին վերապահվել է՝ բուսասանիտարական հսկողության ենթակա ապրանքների վարակազերծում իրականացնելու համար լիցենզավորված իրավաբանական անձանց կամ անհատ ձեռնարկատերերի կողմից լիցենզիայի պայմանների ու պահանջների կատարման նկատմամբ վերահսկողություն իրականացնելու լիազորություն: Միաժամանակ, առաջարկում եմ Նախագծում ամրագրել՝ վարակազերծող կազմակերպությանը լիցենզավորող սուբյեկտի (Էկոնոմիկայի նախարարություն) վերաբերյալ դրույթ, միևնույն ժամանակ սահմանելով՝ լիցենզավորված կազմակերպությանը լիցենզիայից զրկելու վերաբերյալ կարգավորում՝ վարակազերծված արտադրանքում երկուսից ավելի անգամ կարանտին վնասակար օրգանիզմ հայտնաբերելու դեպքում:
Բացի այդ, առաջարկում եմ լիազոր մարմնին վերապահել՝ պեստիցիդների և ագրոքիմիկատների արտադրության և վաճառքի լիցենզիայի պայմանների ու պահանջների կատարման նկատմամբ վերահսկողություն իրականացնելու լիազորություն: 






2.Նախագծի 3-րդ հոդվածով խմբագրվող՝ Օրենքի 18-րդ հոդվածի 4-րդ մասի համաձայն՝ բուսասանիտարական հսկողության ենթակա ապրանքների վարակազերծման կամ ոչնչացման անհրաժեշտությունը, կատարման վայրը և վարակազերծման կամ ոչնչացման մեթոդը սահմանվում է լիազոր մարմնի կողմից ընդունվող նորմատիվ իրավական ակտի հիման վրա։
Առաջարկում եմ նշված դրույթի «լիազոր մարմնի» բառերից առաջ լրացնել «քաղաքականություն մշակող» բառերը:

3.Նախագծի 3-րդ հոդվածով խմբագրվող՝ Օրենքի 18-րդ հոդվածի 5-րդ մասի համաձայն՝  բուսասանիտարական հսկողության ենթակա ապրանքների վարակազերծումը կամ ոչնչացումն իրականացվում է սեփականատիրոջ ընտրությամբ։ Եթե վարակազերծման կամ ոչնչացան ենթակա բուսասանիտարական հսկողության ենթակա ապրանքի սեփականատերը հրաժարվում է կատարել դրանց վարակազերծումը կամ ոչնչացումը կամ այն հնարավոր չէ կատարել անհրաժեշտ պայմանների բացակայության պատճառով, ապա լիազոր մարմնի կողմից ընդունվող իրավական ակտի հիման վրա Հայաստանի Հանրապետություն ներմուծվող բուսասանիտարական հսկողության ենթակա ապրանքների տվյալ խմբաքանակը հետ է վերադարձվում արտահանող երկիր, իսկ Հայաստանի Հանրապետությունից արտահանման դեպքում՝ արտահանումը մերժվում է՝ «Սննդամթերքի անվտանգության պետական վերահսկողության մասին» Հայաստանի Հանրապետության օրենքով սահմանված արտահանման կամ վերաարտահանման բուսասանիտարական հավաստագիր չտրամադրելու միջոցով:
Առաջարկում եմ քննարկվող դրույթի «արտահանող երկիր» բառերից հետո լրացնել «սեփականատիրոջ միջոցների հաշվին» բառերը, նկատի ունենալով Եվրասիական տնտեսական միության 2010 թվականի հունիսի 18-ի «Եվրասիական տնտեսական միությունում բույսերի կարանտինի ապահովման մասին» թիվ 318 որոշման (այսուհետ՝ Որոշում) 6.2-րդ կետի երկրորդ պարբերությամբ սահմանված կարգավորումը, համաձայն որի՝ եթե արտադրանքի սեփականատերը հրաժարվում է կատարել արտադրանքի վարակազերծում կամ ոչնչացում, կամ այն հնարավոր չէ կատարել, ապա լիազորված մարմնի պաշտոնատար անձը արտադրանքի սեփականատիրոջ հաշվին արտադրանքի վերադարձ կատարելու մասին հանձնարարական է տալիս (...): Բացի այդ, առաջարկում եմ նույն դրույթի «ներմուծվող» բառից հետո լրացնել «կամ տեղափոխվող» շաղկապն ու բառը, իսկ «մերժվում է» բառից առաջ հանել «արտահանումը» բառը: Նույն դրույթի «հավաստագիր չտրամադրելու միջոցով» բառերը փոխարինել «հավաստագրի տրամադրումը» բառերով: Նաև  առաջարկում եմ Նախագծի քննարկվող հոդվածի 7-րդ մասը հանել, հաշվի առնելով Որոշման 4.3.41 կետի կարգավորումները, համաձայն որի՝ հիմնադրույթի 4.3.4 կետի 1-ին, 2-րդ, 4-րդ և 5-րդ ենթակետերով նախատեսված դեպքերում կարանտինային հսկողության վերցված արտադրանքը ենթակա է վերադարձման կամ ոչնչացման արտադրանքի սեփականատիրոջ հաշվին: Հիմնադրույթի 4.3.4 կետի 3-րդ ենթակետով նախատեսված դեպքում կարանտինային հսկողության վերցված արտադրանքը ենթակա է վերադարձման, վարակազերծման կամ ոչնչացման արտադրանքի սեփականատիրոջ հաշվին՝ սույն հիմնադրույթի 6.2 կետին համապատասխան։

4.Նախագծի 3-րդ հոդվածով խմբագրվող՝ Օրենքի 18-րդ հոդվածի 6-րդ մասի համաձայն՝ բուսասանիտարական հսկողության ենթակա ապրանքների վարակազերծումն իրականացվում է նման աշխատանքներ իրականացնելու համար լիցենզավորված իրավաբանական անձանց և անհատ ձեռնարկատերերի կողմից։ Բուսասանիտարական հսկողության ենթակա ապրանքների ոչնչացումն իրականացվում է նմանատիպ ծառայություններ մատուցելու լիազորություն ունեցող իրավաբանական անձանց և անհատ ձեռնարկատերերի կողմից։
Առաջարկում եմ հիշյալ դրույթում կիրառված «նման աշխատանքներ» և «նմանատիպ ծառայություններ» եզրույթները փոխարինել առավել հստակ և որոշակի եզրույթներով:
	


Ընդունվել է մասամբ
Արտադրանքի կարանտին վնասակար օրգանիզմով վարակվածությունը  որոշվում է բուսասանիտարական փորձաքննության արդյունքում, սակայն վարակված արտադրանքը որևէ երկիր վարակազերծման արդյունքների հիման վրա արտահանելու դեպքում անհրաժեշտ է տեղեկանալ ներմուծող երկրի պահանջների վերաբերյալ, և  տվյալ արտադրանքի վարակազերծման արդյունքում արտահանումը իրականացնել տվյալ կարանտին վնասակար օրգանիզմով վարակված արտադրանքը վարակազերծման արդյունքներով տվյալ երկրում ներմուծումը թույլատրված լինելու դեպքում։ Միաժամանակ, նախագծի համապատասխան հոդվածում ներառվել է դրույթ առ այն, որպեսզի վարակազերծումն իրականացվի, եթե ներմուծող երկիրը անկախ բուսասանիտարական փորձաքննության արդյունքներից սահմանում է պահանջներ՝ վարակազերծման արդյունքով արտադրանքը ներմուծելու վերաբերյալ։
Օրենքի 16-րդ հոդվածի 2-րդ մասով սահմանված է վարակազերծում կամ ոչնչացում այն դեպքում, երբ բույսերի կարանտին սահմանված գոտիներից ապրանքները դուրս են բերվել առանց բուսասանիտարական անձնագրի, հետևաբար, «բուսասանիտարական փորձաքննության իրականացում» սույն դրույթում սահմանելը նպատակահարմար չէ։   



Ընդունվել է







Ընդունվել է մասամբ
Նախագծում ներառվել է իրավակարգավորում, որ ապրանքների վարակազերծումը, ոչնչացումը և  վերադարձը կատարվում սեփականատիրոջ միջոցների հաշվին։ Եթե առաջարկվում է սահմանել իրավակարգավորում, որպեսզի արտադրանքի վերադարձը իրականացվի սեփականատիրոջ միջոցների հաշվին, ապա պետք է սահմանել նույնատիպ իրավակարգավորում նաև վարակազերծման և ոչնչացման գործընթացների համար։ 






















Ընդունվել է

	8․ ՀՀ պետական եկամուտների կոմիտե
	25․08․2025թ․

	
	01/3-4/52105-2025

	Հայաստանի Հանրապետության պետական եկամուտների կոմիտեն քննարկել է «Բուսասանիտարիայի մասին» օրենքում լրացում և փոփոխություններ կատարելու մասին», «Լիցենզավորման մասին» օրենքում լրացում կատարելու մասին», «Գործունեության իրականացման ծանուցման մասին» օրենքում փոփոխություն կատարելու մասին» և «Պետական տուրքի մասին» օրենքում փոփոխություն և լրացումներ կատարելու մասին» օրենքների նախագծերը, որոնց վերաբերյալ հայտնում ենք հետևյալը.
1. «Լիցենզավորման մասին» օրենքում լրացում կատարելու մասին» օրենքի նախագծի 2-րդ հոդվածի 2-րդ մասի համաձայն` նույն օրենքն ուժի մեջ մտնելուց հետո «Գործունեության իրականացման ծանուցման մասին» օրենքով սահմանված կարգով «Պեստիցիդների և ագրոքիմիկատների արտադրություն և վաճառք» ծանուցման ենթակա գործունեությամբ զբաղվելու իրավունք ունեցող անձը մինչև տարեկան հերթական պետական տուրքի վճարման ժամկետը կարող է զբաղվել պեստիցիդների և ագրոքիմիկատների արտադրությամբ կամ վաճառքով, որից հետո պետք է ներկայացնի «Պեստիցիդների կամ ագրոքիմիկատների արտադրություն» կամ «Պեստիցիդների կամ ագրոքիմիկատների վաճառք» գործունեություն իրականացնելու լիցենզիա ստանալու հայտ՝ միաժամանակ, նշելով, որ դադարեցնում է ծանուցման ենթակա գործունեությամբ զբաղվելու իրավունքը։ «Գործունեության իրականացման ծանուցման մասին» օրենքում փոփոխություն կատարելու մասին» օրենքի նախագծով սահմանվում է, որ ուժը կորցրած է ճանաչվում «Գործունեության իրականացման ծանուցման մասին» օրենքի 22-րդ հոդվածի 2-րդ մասի աղյուսակի «2․1․ ԳՅՈՒՂԱՏՆՏԵՍՈՒԹՅԱՆ ԲՆԱԳԱՎԱՌ» բաժնի 1-ին կետը: 
Ելնելով վերոգրյալից՝ առաջարկում ենք «Լիցենզավորման մասին» օրենքում լրացում կատարելու մասին» օրենքի նախագծի 2-րդ հոդվածի 2-րդ մասից հանել «միաժամանակ նշելով, որ դադարեցնում է ծանուցման ենթակա գործունեությամբ զբաղվելու իրավունքը» բառերը, հաշվի առնելով, որ «Գործունեության իրականացման ծանուցման մասին» օրենքում փոփոխություն կատարելու մասին» օրենքի նախագծով այդ գործունեության տեսակը չի համարվելու ծանուցման ենթակա գործունեության տեսակ:
2. «Բուսասանիտարիայի  մասին» օրենքում լրացում և փոփոխություններ կատարելու մասին» օրենքի նախագծի վերաբերյալ հայտնում ենք, որ մաքսային սահմանով տեղափոխվող (ներմուծվող) բուսասանիտարական հսկողության ենթակա ապրանքների մեջ վարակի հայտնաբերման դեպքում, այդ ապրանքների նկատմամբ իրականացվող գործառնությունները կարգավորված են Եվրասիական տնտեսական հանձնաժողովի խորհրդի «Եվրասիական տնտեսական միությունում բույսերի կարանտինի ապահովման մասին» 18․06․2010թ․ թիվ 318 որոշման (այսուհետ՝ Որոշում) (Решение Комиссии Таможенного союза от 18 июня 2010 г. N 318 "Об обеспечении карантина растений в Евразийском экономическом союзе") VI․ Ներմուծված կարանտինային ապրանքների կարանտինային առարկաներով աղտոտման հայտնաբերման դեպքում կիրառվող միջոցառումներ բաժնով, հետևաբար՝ նախագծի 3-րդ հոդվածի 4-րդ, 5-րդ և 7-րդ կետերը անհրաժեշտ է խմբագրել, մասնավորապես` ՀՀ սահմանով տեղափոխվող խնդրո առարկա ապրանքների վարակազերծում կամ ոչնչացում կատարելու իրավահարաբերությունները համապատասխանեցնելով նշված որոշման կարգավորումների հետ։ Այսպես․ 
ա)  նախագծի 3-րդ հոդվածի 5-րդ կետով սահմանվում է, որ սեփականատիրոջ ընտրությամբ կարող է իրականացվել բուսասանիտարական հսկողության ենթակա ապրանքների վարակազերծումը կամ ոչնչացումը, ինչպես նաև նույն հոդվածի նույն կետով սահամանվում է վարակազերծման կամ ոչնչացան ենթակա բուսասանիտարական հսկողության ենթակա ապրանքի սեփականատիրոջ կողմից վարակազերծում կամ ոչնչացում կատարելուց հրաժարվելու դեպքերը կամ դրանց կատարման անհնարինության դեպքերը։ Այս կապակցությամբ հայտնում ենք, որ վերոնշյալ կարգավորումները սահմանված են որոշման VI բաժնով, ուստի առաջարկվում է նշված դրույթը խմբագրել՝ հաշվի առնելով որոշման պահանջները։
բ) նախագծի 3-րդ հոդվածի 7-րդ կետով սահմանվում է, որ բուսասանիտարական հսկողության ենթակա ապրանքները վարակազերծման, ոչնչացման և վերադարձի հետ կապված ծախսերը կատարվում են ՀՀ օրենսդրությամբ սահմանված կարգով։ Որոշման VI բաժնով սահմանված է, որ բուսասանիտարական հսկողության ենթակա ապրանքների վարակազերծման, ոչնչացման և վերադարձի հետ կապված ծախսերը կատարվում են ապրանքի սեփականատիրոջ միջոցների հաշվին։ Ելնելով վերոգրյալից՝ առաջարկվում է 7-րդ կետը խմբագրել, մասնավորապես՝ ՀՀ սահմանով տեղափոխվող ապրանքների համար, հաշվի առնելով որոշման պահանջները՝ հակասությունների բացառման նպատակով։
Առաջարկվում է նաև նախագծի 3-րդ հոդվածի 2-րդ կետի երկրորդ նախադասության վարակազերծման բառից հետո ավելացնել գործունեությամբ զբաղվելու բառերը։

	






Ընդունվել է





















Ընդունվել է մասամբ
Նշված համապատասխան դրույթները ձևակերպվել են ԵԱՏՄ օրենսդրությանը համապատասխան, ընդհանուր առմամբ այն համատեքստում, որ  բուսասանիտարական հսկողության ենթակա ապրանքները վարակազերծվում, ոչնչացվում կամ վերադարձվում են արտահանող երկիր,  քանի որ  Եվրասիական տնտեսական հանձնաժողովի խորհրդի «Եվրասիական տնտեսական միությունում բույսերի կարանտինի ապահովման մասին» 18․06․2010թ․ թիվ 318 որոշմամբ սահմանված ներմուծման /տեղափոխման գործընթացում վարակազերծման և ոչնչացման դրույթները շարադրված են մի շարք կետերով՝ առանձին դեպքերի հիման վրա, իսկ նշված բոլոր դեպքերը օրենքի նախագծում ներառելը նպատակահարմար չէ, ինչպես նաև նախագծով սահմանված է նաև ՀՀ-ից արտահանման դեպքում ապրանքների վարակազերծման և ոչնչացման անհրաժեշտության վերաբերյալ դրույթներ, որոնք ԵԱՏՄ օրենսդրությամբ սահմանված չեն։







Ընդունվել է

	9․ ՀՀ ֆինանսների նախարարություն
	02․09․2025թ․

	
	01/11-4/19015-2025

	Ի պատասխան Ձեր սույն թվականի օգոստոսի 13-ի թիվ 01/18243-2025 գրության՝ ՀՀ ֆինանսների նախարարությունն ուսումնասիրել է «Բուսասանիտարիայի մասին» օրենքում լրացում և փոփոխություններ կատարելու մասին», «Լիցենզավորման մասին» օրենքում լրացում կատարելու մասին», «Գործունեության իրականացման ծանուցման մասին» օրենքում փոփոխություն կատարելու մասին» և «Պետական տուրքի մասին» օրենքում փոփոխություն և լրացումներ կատարելու մասին» ՀՀ օրենքների նախագծերը և հայտնում է, որ դիտողություններ և առաջարկություններ չունի:
	-

	10․ Ֆինանսատնտեսական նախարարական կոմիտեի նիստ
	13․10․2025թ․

	Տրվել է դրական դիրքորոշում՝ պայմանով։
	Ընդունվել է





